
1. Xustificación teórica do proxecto e dos seus aspectos metodolóxicos e didácticos

O proxecto Macmillan Secondary Course nos niveis 3 e 4 vai dirixido aos cursos terceiro e cuarto da Educación Secundaria Obrigatoria na área de Linguas Estranxeiras (Inglés).

O material didáctico enmárcase nas directrices lexislativas da Área de Linguas estranxeiras cuxo obxectivo curricular non é ensinar unha lingua en si mesma, senón ensinar a comunicarse con ela mediante o seu uso, así como no establecido no Consello de Europa no Marco de referencia común europeo para a aprendizaxe de linguas estranxeiras, segundo o cal os alumnos e alumnas deberán ser quen de efectuar progresivas tarefas de comunicación para desenvolver gradualmente a competencia comunicativa nas devanditas linguas. 

Partindo destas premisas Macmillan Secondary Course propón tres metas xerais:

1. Desenvolver a competencia comunicativa do alumno/a en lingua inglesa, incluíndo todas as subcompetencias que nela se integran: gramatical, discursiva, sociolingüística, estratéxica e sociocultural.

2. Mellorar as estratexias de aprendizaxe, proporcionando ao alumno/a métodos e instrumentos que potencien unha aprendizaxe autónoma e o/a animen a reflexionar, analizar e indagar por si mesmo.

3. Desenvolver os nosos alumnos e alumnas dun modo integral, tendo en conta as implicacións cognoscitivas, reguladoras e de representación que ten a lingua, ademais da inmersión nunha nova cultura que significa a aprendizaxe dunha  nova lingua.

Cada nivel de Macmillan Secondary Course está dividido en unidades temáticas por motivos pedagóxicos que se estruturan en seccións interrelacionadas, tendo en conta os principios básicos da aprendizaxe significativa. Cada unidade de traballo presenta as mesmas seccións e estas aparecen na mesma orde, de modo que poidan cubrirse os contidos formais e as habilidades comunicativas e que os aspectos estruturais e léxicos aparezan contextualizados en pasaxes orais e escritas que gardan unha relación directa ou lateral cos aspectos temáticos centrais de cada unidade. 

Así, Macmillan Secondary Course:

a) Favorece o desenvolvemento da competencia lingüística, que inclúe os coñecementos e destrezas léxicos, fonolóxicos e sintácticos, e outras dimensións da lingua como sistema, desenvolvendo a capacidade de poñelos en práctica de forma adecuada.


A reflexión sobre a lingua considérase unha ferramenta moi eficaz para a mellora da competencia comunicativa do alumno/a. De xeito específico, Macmillan Secondary Course trátaa do seguinte xeito:


-
No Student's Book os contidos de gramática e funcións recóllense nas seccións Grammar e English in Use.  Ademais o alumno/a conta cun resumo dos principais aspectos tratados na unidade na sección Language Guide. No Workbook os alumnos/as atopan práctica adicional de cada un dos aspectos tratados, así como unha completa referencia gramatical con táboas e explicacións de cada un dos aspectos gramaticais da Grammar Reference. No Resource Pack ofrécense ao profesor/a actividades extra para reforzar cada aspecto presentado nas fichas Dictation and Translation Worksheets. 


-
A aprendizaxe de vocabulario é sistemática e ten cobertura na sección Vocabulary dentro do Student's Book, onde así mesmo se presentan aspectos do seu funcionamento interno na sección Vocabulary Guide, como o uso de prefixos ou sufixos ou os sinónimos. No Workbook ofrécese práctica adicional sobre o presentado e o Vocabulary Reference, como material de referencia.  


-
A pronunciación trátase na sección de Pronunciation, onde se practica a discriminación e produción articulada de sons, o acento en palabras e oracións, e a entoación.

b) 
Atende de forma sistemática a competencia discursiva, que comprende a capacidade para recoñecer e reproducir distintos tipos de texto. Ofrécese unha práctica sistematizada das diversas destrezas en consonancia cos obxectivos marcados para este ciclo, favorecendo o desenvolvemento das habilidades comunicativas e a aplicación de estratexias de aprendizaxe.


A produción e expresión oral e escrita trátanse especificamente nas seguintes seccións:


Reading: Inclúense textos sobre temas de actualidade que contextualizan o vocabulario e gramática presentados. 


As estratexias lectoras preséntanse na sección Reading Guide, onde se introducen diferentes subdestrezas como a identificación de información específica ou o sentido xeral dun texto, e preténdese que se poñan en práctica ante a lectura de calquera texto.


Listening: Os textos de audición son variados e familiares para os alumnos/as e incorporan elementos contextuais que facilitan a súa comprensión. 


As estratexias auditivas preséntanse na sección Listening Guide onde se introducen e practican técnicas que axuden a desenvolver habilidades para captar información global e específica, como a anticipación do contido mediante a activación de coñecementos previos e o tratamento do léxico necesario.


Writing: A produción escrita baséase en modelos proporcionados previamente en textos de lectura. Preténdese que os alumnos/as desenvolvan a expresión escrita como proceso no que é importante prestar atención aos destinatarios da información, á planificación do escrito, á realización de borradores e á revisión e mellora para elaborar o produto final. Para iso a sección Writing Guide ofrece axudas e elementos de reflexión que favorezan unha produción máis adecuada.


Speaking: Presentan as tarefas de interacción oral. Baséanse en principios do enfoque comunicativo e organízanse a partir de tarefas controladas articuladas en traballo en parellas ou pequenos grupos. En cada caso fornécense indicacións claras sobre a intencionalidade dos interlocutores e a linguaxe que se pode utilizar, incluíndo exemplos que servirán aos alumnos/as como modelos para o intercambio comunicativo oral. Así mesmo a sección Speaking Guide presenta estratexias orais que favorezan unha expresión máis efectiva. 


Doutra banda, o Resource Pack inclúe traballo intensivo sobre esta destreza a través das  Communication worksheets.

c)
Atende as condicións socioculturais do uso da lingua, promovendo o desenvolvemento da competencia sociolingüística e a competencia sociocultural. Maniféstase a través da exposición sistemática a variabeis relacionadas cos usos e as convencións ligadas á lingua meta e ás comunidades de falantes propias da lingua estranxeira, proporcionando elementos de reflexión sistemática sobre diversos aspectos socioculturais.


De forma máis específica, no Student's Book a sección English in Use promove un uso adecuado do inglés segundo o contexto, e presenta situacións concretas no apartado Dialogue Builder. O apartado Do you know...? fai referencia a aspectos socioculturais do tema tratado, destacando así mesmo elementos relevantes da linguaxe en si. Doutra banda, a sección  English in the World recolle aspectos relevantes tanto dos países anglosaxóns, como do inglés no mundo conectados co tema principal da unidade.

d) Promove a autonomía da aprendizaxe. Foméntase como instrumento para implicar o alumno/a no seu propio traballo, facéndoo tomar decisións que se axusten ás súas preferencias e características propias. No Student's Book a sección Study techniques ofrece ao alumno estratexias para unha aprendizaxe máis efectiva. No Workbook, as seccións Grammar and Vocabulary Reference e Mini-Dictionary favorecen que os alumnos/as traballen con máis  facilidade de xeito independente. Así mesmo a páxina web e a revista Switch On ofrecen material adicional para un traballo autónomo nun contexto moi actual e de forma motivadora. 

e) Considera a motivación un aspecto fundamental no proceso de aprendizaxe. Tivéronse en conta as características e intereses dos alumnos/as nestas idades para a selección de temas e áreas de comunicación así como para a metodoloxía seguida e a organización do traballo. Isto reflíctese nos seguintes aspectos do material:



-
Selección de personaxes e situacións acordes coa idade dos alumnos/as.


-
Cada tres unidades a sección Consolidation repasa de forma lúdica os contidos das unidades previas, como no apartado Film Fun, que ten como base o mundo do cine. Así mesmo o apartado Project estimula o traballo cooperativo en pequenos grupos para desenvolver proxectos sinxelos a partir dos modelos proporcionados.


-
O DVD ofrece ao profesor/a un amplo despregue de materiais a partir de situacións reais, actuais e motivadoras para as mozas.

f) 
Fomenta a autoavaliación do propio proceso de aprendizaxe. Proporciónanse elementos para que o alumnado sexa consciente do seu propio progreso como é o caso da sección Progress Check ao final de cada unidade.  

2.  Relación do proxecto cos obxectivos de área  e etapa


Macmillan Secondary Course contribúe a que os alumnos/as desenvolvan as capacidades expresadas nos obxectivos xerais de etapa de Educación Secundaria Obrigatoria a través da aprendizaxe da lingua estranxeira: 

a) Comprender e producir mensaxes orais e escritas con propiedade, autonomía e creatividade en castelán e, no seu caso, na lingua propia da Comunidade Autónoma e reflexionar sobre os procesos implicados no uso da linguaxe e a contribución desta á organización dos propios pensamentos.

Este obxectivo, que se relaciona co obxectivo 1 da área de linguas estranxeiras expresados a continuación, afecta a todas as áreas do coñecemento que teñen unha función comunicativa.

b) Comprender e expresarse con propiedade na lingua ou linguas estranxeiras obxecto de estudo.


Relacionado directamente coa aprendizaxe dunha lingua estranxeira, concrétase nos obxectivos 1 e 2 da área.

c) Interpretar e producir con propiedade, autonomía e creatividade mensaxes que utilicen códigos artísticos, científicos e técnicos, para enriquecer as súas posibilidades de comunicación e reflexionar sobre os procesos implicados no seu uso.


Este obxectivo refírese á capacidade para utilizar recursos e códigos non lingüísticos que se desenvolverá a través da lingua estranxeira, tanto no uso que se fai de elementos contextuais para interpretar mensaxes, como na produción de textos tales como proxectos de traballo. O obxectivo 5 da área axuda a distinguir e a utilizar as distintas propiedades  dos "códigos artísticos, científicos e técnicos" que se mencionan, aínda que cabe sempre combinar estes códigos con actividades de traballo e proxectos.

d) Obter e seleccionar información utilizando as fontes apropiadas dispoñibeis, tratala de forma autónoma e crítica, cunha finalidade previamente establecida e transmitila de forma organizada e intelixíbel.


Relacionado co obxectivo 6 da área. Preténdese unha aproximación activa ás actividades propostas desde a experiencia previa do alumno/a para facilitar respostas reflexivas.

e) Elaborar estratexias de identificación e resolución de problemas en diversos campos do coñecemento e a experiencia, mediante procedementos intuitivos e de razoamento lóxico, contrastándoas e reflexionando sobre o proceso seguido. 


O obxectivo 7 da área responde a estas capacidades, relacionadas co desenvolvemento de habilidades cognitivas que se realizan tamén a través doutras áreas de coñecemento.

f) Formar unha imaxe axustada de si mesmo, tendo en conta as súas capacidades, necesidades e intereses para tomar decisións, valorando o esforzo necesario para superar as dificultades.


Este obxectivo relaciónase cos obxectivos 5 e 7 da área e refírese a unha das finalidades da educación, que é a autonomía e socialización.

g) Adquirir e desenvolver hábitos de respecto e disciplina como condición necesaria para unha realización eficaz das tarefas educativas e desenvolver actitudes solidarias e tolerantes ante as diferenzas sociais, relixiosas, de xénero e de raza, superando prexuízos con espírito crítico, aberto e democrático.


Este material ofrece diversas oportunidades para desenvolver a relación social, segundo se indica nos obxectivos 8 e 9 da área. Ponse de manifesto especialmente na organización da aula (parellas e pequenos grupos) e, respecto do segundo aspecto, no trato dos temas transversais.

h) Coñecer as crenzas, actitudes e valores básicos da nosa tradición valorándoos criticamente.


Coñecer e apreciar o patrimonio cultural e lingüístico e contribuír á súa conservación e mellora, desenvolvendo unha actitude de interese e respecto cara á dimensión pluricultural e plurilingüística entendida como un dereito dos pobos e dos individuos. Ambos obxectivos están estreitamente relacionados. No obxectivo 4 da área promúlgase a aplicación dos coñecementos da propia lingua para coñecer a estranxeira.


Así mesmo, no obxectivo 8 da área, conseguirase que o coñecemento dunha nova lingua fomente o respecto e interese por outras linguas e culturas, principalmente a propia.

i)
Analizar os mecanismos e valores que rexen o funcionamento das Sociedades, en especial os relativos aos dereitos e deberes dos cidadáns, e adoptar xuízos e actitudes persoais con respecto a eles.

j) Analizar as leis e os procesos básicos que rexen o funcionamento da natureza, valorar as repercusións positivas e negativas que sobre ela teñen as actividades humanas e contribuír á súa conservación e mellora.


Ambos obxectivos están relacionados co obxectivo 5 da área. Este material presta atención aos contidos socioculturais esenciais para a comprensión do valor comunicativo das linguas estranxeiras. De igual modo, os temas que se propoñen como transversais, sobre todo os que se refiren a aspectos como a educación moral e cívica, a educación para a paz e a educación para a non-discriminación, contribúe tamén a conseguir o que se expón nestes obxectivos.

k) Valorar o desenvolvemento científico e tecnolóxico e o seu incidencia no medio físico e social, e utilizar as novas tecnoloxías da información e a comunicación nos procesos de ensino-aprendizaxe.

Este obxectivo relaciónase co 6 da área, que contribúe á súa realización mediante o tratamento de textos diversos relacionados coa ciencia e a técnica así como os temas transversais que se especifican en cada unidade deste material.

l) Coñecer os diferentes elementos básicos do corpo humano e comprender o seu funcionamento, así como as consecuencias do exercicio físico, a hixiene, a alimentación e a vida sa para a saúde.


Está intimamente relacionado cos contidos transversais que han de impregnar a acción docente.

Obxectivos da área


De acordo co currículo oficial establecido para a Educación Secundaria Obrigatoria, Macmillan Secondary Course axuda os alumnos/as a desenvolver as capacidades expresadas nos obxectivos marcados dentro da área de Linguas Estranxeiras, cumpríndoo da seguinte forma:

1. Adquirir a capacidade de se comunicaren oralmente e por escrito de form eficaz en situacións habituais de comunicación a través de tarefas específicas.


En Macmillan Secondary Course, inténtase desenvolver a capacidade de produción oral e escrita atendendo ás características das distintas situacións de comunicación e aos aspectos normativos. Para iso, búscase ademais formar aos alumnos/as en estratexias específicas que os/as axuden, por exemplo, a superaren interrupcións na comunicación. 

2. Desenvolver destrezas comunicativas, tanto receptivas como produtivas, co fin de realizar intercambios dentro e fóra da aula.


A comprensión e produción  de mensaxes orais desenvólvese a través de actividades variadas, desde diálogos guiados a máis libres, dramatizacións, etc., que familiarizan o alumno/a con calquera situación de interacción comunicativa que se poida presentar na vida cotiá. 

3. Ler diversos tipos de textos de forma comprensiva e autónoma, co fin de acceder a fontes de información variadas e como medio para coñecer culturas e formas de vida distintas ás propias.


En Macmillan Secondary Course búscase aumentar o interese pola lectura presentando distintos tipos de textos moi próximos ás expectativas dos alumnos/as e diferentes formatos, á vez que se inclúen tarefas que axuden á lectura autónoma.


Así mesmo preténdese que neles o alumno/a recoñeza implícitos culturais diferentes e os compare cos propios.

4. Transferir ao coñecemento da lingua estranxeira as estratexias de comunicación adquiridas na lingua materna ou na aprendizaxe doutras linguas, co fin de realizar tarefas interactivas en situacións reais ou simuladas.


Ao longo do material proporciónanselle ao alumno/a actividades para o desenvolvemento de estratexias de aprendizaxe que, partindo dos seus coñecementos previos, o/a leven a unha produción con éxito na nova lingua.

5. Reflexionar sobre o funcionamento da lingua como elemento facilitador da aprendizaxe na realización de tarefas e como instrumento para o desenvolvemento da autonomía.


Favorécese a aplicación consciente das conclusións derivadas da reflexión sobre a lingua nas producións propias. Neste sentido, será esencial a planificación e estruturación de producións autónomas atendendo a aspectos de corrección formal. 

6. Utilizar estratexias de aprendizaxe e recursos didácticos (dicionario, libros de consulta, materiais multimedia, etc.).


Forneceranse actividades abertas que permitan ao alumno/a tomar referencias diferentes dos mesmos conceptos, favorecendo así a globalización da aprendizaxe.

7. Reflexionar sobre os propios procesos de aprendizaxe e desenvolver interese por incorporar melloras que leven ao éxito na consecución de tarefas suscitadas.


O material ofrece ao alumno/a multitude de ocasións nas que constatar o seu nivel de execución e proporciónanselle estratexias para mellorar.

8. Acceder ao coñecemento da cultura que transmite a lingua  estranxeira, desenvolvendo respecto cara a ela e os seus falantes, para lograr un mellor entendemento internacional.


A participación en distintas situacións de comunicación e o contacto con outros interlocutores facilitará o respecto cara a outras persoas e culturas.

9. Apreciar o valor da lingua estranxeira como medio de comunicación con persoas que pertencen a unha cultura diferente e como elemento favorecedor das relacións sociais e interpersoais.


Continuara a se desenvolver a capacidade para valorar a axuda que supón coñecer linguas estranxeiras co fin de mellorar as relacións entre pobos, para compartir experiencias con outras persoas e participar en distintos ámbitos da actividade humana.

3.Organización e secuenciación de contidos


O desenvolvemento dos contidos realizouse tendo en conta os obxectivos establecidos no currículo da Educación Secundaria Obrigatoria para cada nivel e a evolución dos alumnos/as en cada momento. 


Na secuenciación pártese da premisa da necesidade de promover o desenvolvemento e aprendizaxe significativa do alumno/a, aspecto sen o cal a educación se vería relegada a simple instrución, esquecéndose da formación plena. 

De acordo ao currículo para linguas estranxeiras, os contidos agrúpanse en torno a tres

núcleos principais:  

I. 
Habilidades comunicativas. Engloba os contidos relacionados coas destrezas orais e escritas, tanto de comprensión, como de expresión. 

II. 
Reflexión sobre a lingua. Recolle os contidos gramaticais e funcionais, así como  o vocabulario e a fonética. 

III. Aspectos socioculturais. Preséntanse os trazos distintivos que definen cada unidade


en relación co uso do inglés como lingua internacional e outros aspectos culturais que transmite a lingua acerca das comunidades lingüísticas que a falan.

A organización e distribución dos contidos pódese atopar de forma exhaustiva nas

programacións adxuntas.

4. Especificación de contidos transversais

Como parte da formación integral do alumno/a, o currículo oficial para a Educación Secundaria Obrigatoria establece a necesidade de incidir en novas actitudes que sexan o suficientemente flexibeis para recoller as demandas dunha sociedade plural. Os temas transversais, que poden abordarse desde distintas áreas do currículo, son ensinanzas que consideran non só o plano do saber, senón do como ser e como comportarse en sociedade. 


O proxecto Macmillan Secondary Course recolle estas ensinanzas como parte doproceso de aprendizaxe. Así, xa sexa nos temas tratados ou no enfoque das tarefas, todas as unidades relaciónanse dunha forma ou doutra cos obxectivos educativos da educación moral e cívica, ambiental, vial, educación para a paz , para a non discriminación, para a saúde e para o consumo.


Na programación detallada para cada unha das unidades faise unha referencia explícita aos contidos relacionados directamente con estas ensinanzas. 

5. Atención á diversidade. Actividades de reforzo e ampliación


Macmillan Secondary Course na súa formulación comprende os diversos niveis de competencia na aula. O obxectivo é atender tanto os alumnos/as que requiren reforzo educativo como os/as que teñan facilidade para a aprendizaxe e necesiten novos retos, para que así todos participen no proceso de aprendizaxe con plena satisfacción. Para iso Macmillan Secondary Course recolle distintos tipos de actividades co fin de que o profesor/a dispoña de recursos e poida seleccionar aqueles que mellor respondan á realidade da aula.

A atención á diversidade facilítase a través de: 

- A sección Extra Activities no Student´s Book ofrece práctica adicional para os fast finishers, manténdoos ocupados de forma construtiva.

- O Workbook  inclúe actividades a varios niveis segundo as necesidades da aula. Así ademais do nivel normal do texto ofrece actividades de reforzo para os alumnos/as con dificultades na aprendizaxe a dous niveis (Revision -Step 1; Revision - Step 2); e actividades cun nivel máis alto de dificultade para os alumnos/as máis avanzados (Extension - Grammar; Extension - Vocabulary; Extension - Reading; Extension -Writing)

- O Resource Pack contén actividades a varios niveis, sendo a súa aplicación flexíbel para reforzar ou ampliar contidos tratados.

- No Teacher´s Book danse suxestións para xerar actividades de reforzo e ampliación a partir do material do Student´s Book, seguindo o principio de "graduar a tarefa e non o material" como unha das modalidades de atención á diversidade.

- Os diversos niveis de motivación son con frecuencia tan importantes como os diversos niveis de capacidade. Por iso ferramentas como o DVD e a website ofrecen ao profesor unha ampla gama de recursos para motivar e involucrar os alumnos.

- No Student´s Book as seccións de revisión ao final de cada unidade (Progress Check) e cada tres unidades (Consolidation) afianzan e repasan os contidos tratados anteriormente.

Así mesmo, a propia progresión cíclica dos contidos implica que todo o material se vai

reciclando e ampliando constantemente, o que facilita a aprendizaxe.

6. A avaliación

No proxecto Macmillan Secondary Course, a avaliación é parte integral do proceso de

aprendizaxe e non un feito illado, tal como recolle o currículo oficial. Realízase a través

de distintos instrumentos formativos e sumativos que axuden a formular xuízos, a partir

dos que se facilite a toma decisións que axuden a mellorar o proceso de ensino

aprendizaxe.

6.1. Criterios de avaliación

Os criterios de avaliación que se propoñen para o terceiro e cuarto curso da ESO son os seguintes:

I. Habilidades comunicativas 

1. Extraer a información global e específica, a idea principal e os detalles máis relevantes en mensaxes orais (emitidas en situacións de comunicación cara a cara ou por medio de comunicación mecánica) e en textos escritos auténticos, e ser quen de realizar inferencias a partir do contexto.

2. Participar en conversas breves e utilizar as estratexias comunicativas máis adecuadas para comprender e facerse comprender e transmitir a outros a información que coñece.

3. Ler textos de forma extensiva con finalidades diversas e demostrar a súa comprensión a través dunha tarefa

4. Redactar textos sinxelos e utilizar a gramática e o léxico adecuados, así como os recursos de cohesión e que os fagan comprensibeis ao lector.

II.
Reflexión sobre a lingua

1.
Mostrar habilidades para poñer en práctica o coñecemento dos aspectos formais do código da lingua estranxeira (morfoloxía, sintaxe e fonoloxía), e valorar a súa importancia para ter éxito na comunicación.

2.
Observar regularidades no sistema da lingua estranxeira, analizalas e chegar a conclusións que permitan formular regras

3.
Reformular de forma progresiva aquelas normas ou regras que se identifiquen como erróneas.

4.
Identificar e usar as distintas formas lingüísticas asociadas á mesma función da linguaxe..

III.
Aspectos socioculturais

1. Interpretar correctamente o uso de fórmulas, normas e comportamentos que s transmiten a través dos textos e ter interese por ampliar o coñecemento de dato culturais.

2. Valorar a cultura propia a partir do coñecemento doutras culturas e o contraste entre elas.

3.
Aproximar as mensaxes que se desexa transmitir ás características particulares d interlocutor, e respectar as diferenzas de pronunciación, acento ou grado de coñecemento da lingua estranxeira.

4. Apreciar o uso da lingua estranxeira como medio para establecer relacións con persoas de procedencias distintas, tomando iniciativa para comunicar e mostrando respecto cara á diversidade cultural e social.

7.2. Instrumentos de avaliación


Co fin de comprobar o logro dos obxectivos propostos para o ciclo, Macmillan Secondary Course proporciona diferentes instrumentos que cobren as principais modalidades de avaliación:

1. Avaliación inicial

O Diagnostic Test é un instrumento para a avaliación inicial do alumnado que permite comprobar os seus coñecementos previos. Os resultados obtidos serán o punto de partida para adecuar as novas aprendizaxes.

2. Autoavaliación


A sección Progress Check, ao final de cada unidade, proporciona actividades útiles par comprobar se o alumnado aprendeu os contidos básicos tratados. 


Ademais de proporcionar feedback ao propio alumnado a sección Progress Check será utilizada polo profesorado para retroalimentar a súa práctica docente e o proceso de ensino-aprendizaxe. Xa que logo, terá unha función sumativa (coñecer o que cada alumno/a aprendeu ata o momento) e formativa (introducir cambios e melloras na planificación e posta en práctica das sesións seguintes).

3. Tests


Para a observación formal a partir de probas Macmillan Secondary Course proporciona tests a dous niveis para a avaliación do aprendido en cada unidade, para a avaliación trimestral, outro para o final do curso, e exames para a recuperación de xuño e setembro.

4. Avaliación continua

Para a observación diaria da participación dos alumnos/as nas actividades de clase Macmillan Secondary Course ofrece tarefas e actividades moi variadas en cada unidade: workbook, website, tradución e ditado no Teacher's Resource Pack e a autoavaliación.

